
ხაშურის მუნიციპალიტეტის საკრებულოს 
სხდომა 

24  ივლისს, გაიმართა ხაშურის მუნიციპალიტეტის საკრებულოს 
სხდომა, რომელსაც საკრებულოს თავმჯდომარე ნინო ლიპარტელიანი 
უძღვებოდა. 

სხდომამ მხარი დაუჭირა პროექტს ,,ხაშურის მუნიციპალიტეტის 
მერიის თანამდებობის პირთა და სხვა საჯარო მოსამსახურეთა საშტატო 
ნუსხის დამტკიცებისა და თანამდებობრივი სარგოების ოდენობების 
განსაზღვრის შესახებ“ ხაშურის მუნიციპალიტეტის საკრებულოს 
2017  წლის 4  დეკემბრის №47  დადგენილებაში ცვლილების შეტანის 
თაობაზე. 

პროექტი მერიის ადმინისტრაციული სამსახურის ხელმძღვანელმა 
დავით კიკნაძემ წარმოადგინა. 

პროექტის მიღების მიზანია ხაშურის მუნიციპალიტეტის მერიის 
პირველადი სტრუქტურულ ერთეულების საქმიანობის ეფექტურობის 
ამაღლება, თანამშრომელთა პასუხისმგებლობისა და კვალიფიკაციის 
ზრდა. 

ელექტრონული საქმისწარმოების სისტემის გამართულად 

მუშაობა მნიშვნელოვნად აუმჯობესებს სერვისების მიწოდების 
ხარისხს 

ხაშურის მუნიციპალიტეტის ადმინისტრაციულ შენობაში, მუნიციპალიტეტის 
ელექტრონული სისტემების კვლევის მიმართულებით გამართულ შეხვედრას, 
ხაშურის მუნიციპალიტეტის მერიის ადმინისტრაციული სამსახურის 
ხელმძღვანელი-დავით კიკნაძე და საქმისწარმოებისა და ადამიანური რესურსების 
მართვის განყოფილების ხელმძღვანელი ირმა ნოზაძე -ჩადუნელი ესწრებოდნენ.

შეხვედრა ეძღვნებოდა მუნიციპალიტეტის მოქმედი ელექტრონული სისტემის 
მუშაობას და მის ეფექტურობას. დაისახა სამომავლო გეგმებიც.

კვლევის მიმართულების ექსპერტი-ნინო ბიგვავა, ასევე ესაუბრა 
მუნიციპალიტეტის მერიის სპეციალისტებს, ადმინისტრაციულ ერთეულებში, 
მერის წარმომადგენლებს და ა(ა) იპ ორგანიზაციის თანამშრომლებს.

შეხვედრისას გამოიკვეთა მოსაზრება, რომ მუნიციპალიტეტის ელექტრონული 
საქმისწარმოების სისტემის გამართულად მუშაობა მნიშვნელოვნად აუმჯობესებს 
სერვისების მიწოდების ხარისხს.

ტრენინგი  გენდერულ საკითხებზე
ხაშურის მუნიციპალიტეტის ადმინისტრაციულ შენობაში, ქალთა 

საინფორმაციო ცენტრის მხარდაჭერით,გენდერული თანასწორობისა და 
ქალთა მიმართ ან/და ოჯახში ძალადობის საკითხებზე, სკოლამდელი 
აღზრდის დაწესებულებების წარმომადგენლებისთვის ტრენინგი გაიმართა. 

შეხვედრას ესწრებოდნენ, ხაშურის მუნიციპალიტეტის საკრებულოს 
თავმჯდომარე ნინო ლიპარტელიანი და ა(ა)იპ „ხაშურის სკოლამდელი 
აღზრდის დაწესებულებების - საბავშვო ბაღების გაერთიანების“ დირექტორი 
ლელა გელაშვილი.

სემინარს ფასილიტაციას უწევდა ექსპერტი გენდერის საკითხებში- მამუკა 
გაჩეჩილაძე. 

ტრენინგის ფარგლებში, ბაგა-ბაღების თანამშრომლებმა და ადმინისტრაციის 
წარმომადგენლებმა ინფორმაცია მიიღეს იმ სოციალური ნორმებისა და 
სტერეოტიპების შესახებ, რომლებიც ძალადობას აპროვოცირებს, ასევე, 
ცნობიერება აიმაღლეს ამ მიმართულებით არსებული ყველა სერვისის შესახებ. 

შეხვედრას ინტერაქციული ხასიათი ჰქონდა, შესაბამისად, მონაწილეებმა, 
დამსწრეებს თავიანთი გამოცდილებაც გაუზიარეს.

თეორიულ ნაწილთან ერთად, ტრენინგი ინდივიდუალურ და გუნდურ 
პრაქტიკულ სავარჯიშოებსაც მოიცავდა. 

დასკვნით ნაწილში გაიმართა დისკუსია. სოფელ ნაცარგორაში საგზაო 

ინფრასტრუქტურის მოწყობა მიმდინარეობს
შიდა ქართლის სახელმწიფო რწმუნებული მიხეილ შაყულაშვილი, 

რწმუნებულის პირველ მოადგილესთან სიმონ გულედანთან და 
ხაშურის მუნიციპალიტეტის მერთან თენგიზ ჩიტიაშვილთან 
ერთად, სოფელ ნაცარგორაში საგზაო ინფრასტრუქტურის მოწყობის 
სამუშაოებს გაეცნო. 

პროექტი გარდამავალია, რომლის ბიუჯეტიც 1,5 მილიონზე მეტ 
ლარს შეადგენს. სამუშაოების ფარგლებში დაიგება 3 კმ-მდე გზა, 
გარდა ამისა მოეწყობა სანიაღვრე სისტემაც. პროექტი რეგიონებში 
განსახორციელებელი პროექტების ფონდის თანადაფინანსებით 
ხორციელდება. 

          მურად მთვარელიძე - რაიონის 
კულტურული ცხოვრების მესაჭე-მემატიანე  
 მას, როგორც პიროვნებას, როგორც მწერალს, როგორც გორის 

სახელმწიფო უნივერსიტეტის პროფესორს, გაცნობიერებული აქვს 
თავისი პასუხისმგებლობა ერის წინაშე და, ასე, ნელ-ნელა, ეტაპობრივად, 
,საქართველოს სხვადასხვა კუთხეში სიკეთის მარცვლებად იფანტებიან მის 
მიერ, ქართული სიტყვიერების, კლასიკოსების მადლითა და სამშობლოს 
სიყვარულით „მოწამლული“ ახალგაზრდები...

იგი დღემდე იმ წიაღში მოღვაწეობს, სადაც დაიბადა, სადაც სამშობლოს 

ცნება გააცნობიერა, სადაც უყვართ, სჭირდებათ...    მან მთელი თავისი 
შემოქმედებითი თუ მეცნიერული მოღვაწეობა გააზრებულად მიუძღვნა 
ჩვენი ქვეყნის, განსაკუთრებით ხაშურის რაიონის კულტურული ცხოვრების 
აღნიშვნა-პოპულარიზაციას, მის კეთილდღეობას. მისი ლექსები ავტორს 
ჰგავს,-სიღრმისეული, ადამიანებისა და ქვეყნის სიყვარულით გამთბარი. 

განსაკუთრებით უნდა აღინიშნოს მურად მთვარელიძის ქვიშხეთისადმი 
დამოკიდებულება. მან არაერთი ნაწარმოები მიუძღვნა როგორც ქვიშხეთს, 
ასევე -დიმიტრი ყიფიანს,  ჩვენი ერის სინდის-ნამუსსა და ღირსებას. 

ქარტეხილებით სავსე ცხოვრების ფონზე ძნელია განწყობის შენარჩუნება, 
მაგრამ, მშობლიური ხცისის შემდეგ,  ქვიშხეთი მისთვის ის ადგილია, სადაც 
შეუძლია, ცა ქუდად ეპატარავოს დ ადედამიწა -ქალამნად...  

ორმოცზე მეტი წიგნის ავტორი თვლის, რომ ის ნაწარმოებები, რომელიც 
მას დიმიტრი ყიფიანმა და ქვიშხეთის კულტურულმა წარსულმა შთააგონა, 
განსაკუთრებულია იმ თვალსაზრისით, რომ შიგ არამარტო დიდი წმინდანის 
ცხოვრება და მოღვაწეობაა ასახული, არამედ მეცხრამეტე საუკუნის 20-
იანი წლებიდან, დიმიტრი ყიფიანის სახლ-კარში განთავსებულ „ქართველ 
მწერალთა დასასვენებელ სახლში“, ჩვენი სასიქადულო მწერლების მიერ, 
ქვიშხეთში მიღებული ემოციური შთაბეჭდილებებია გადმოცემული. 

   „ქვიშხეთი-ქართველ მწერალთა სავანე“, „ყიფიანები“, „დიმიტრი ყიფიანი-
ლიტერატორი“, „კაცი ხასიათისა-დიმიტრი ყიფიანი“, „ხაშურის რაიონი და 
ქართული მწერლობა“- ეს იმ წიგნების არასრული ჩამონათვალია, რომელიც 
სრულყოფილ წარმოდგენას უქმნის მკითხველს დიმიტრი ყიფიანზე; 
ქვიშხეთელ ყიფიანებზე და, ზოგადად, ქართლის ამ ულამაზესი სოფლის 
კულტურულ წარსულზე. აი, ერთ-ერთი ამონარიდი მისი წიგნიდან“ ქვიშხეთი-
ქართველ მწერალთა სავანე“ :

         „ქვიშხეთი-საქართველოს ეს ერთი ულამაზესი და უძველესი სოფელი 
ქართველ კაცს კვლავაც მრავალგზის ჩააფიქრებს ბუნების მშვენიერებასა 
და ჩვენი ქვეყნის გარდასულ დღეებზე, ახალგაზრდობას კი კვლავაც 
მრავალგზის გაუღვიძებს ერისა და სამშობლოს სიყვარულის, მისი მოვლისა 
და პატრონობის გრძნობას, რადგანაც სწორედ ხვალინდელმა დღემ უნდა 
წარმოაჩინოს ეს მარგალიტი ისე, როგორც მის წარსულსა და დიდ ისტორიას 
ეკადრება, როგორც ის წმინდა სულები გვასწავლიან და გვმოძღვრავენ, 
რომელთა დიდი საქმეები ამკობს არამარტო ამ კუთხეს, არამედ სრულიად 
საქართველოს.

ქვიშხეთი მომავალშიც აამღერებს მრავალ პოეტს და მის სილამაზეს 
კიდევ არაერთი აღტაცებული სტრიქონი მიეძღვნება, რადგან ის ანდამატი, 
რომლითაც იგი შემოქმედის სულს იზიდავს, ისეთივე მარადიულია, როგორც 
თავად უკვდავება“.

              მურად მთვარელიძის ერთი წიგნის გარშემო 
                          „ტყვიის პრემია“ 

ეს ის წიგნია, რომელშიც საქართველოს  საუკუნოვანი ტრაგედიაა არეკლილი. 

ტრაგედიის პასაჟთაგანი კი აფხაზეთის ომია.  
მურად მთვარელიძეს   პოეტისა და მკვლევარის სახელით  იცნობს 

საზოგადოება, თუმცა, უკანასკნელ წლებში, მისი ავტორობით,    ქართულმა 
ლიტერატურამ არაერთი საინტერესო პროზაული ნაწარმოები შეიძინა.  

 დღეს  თქვენს ყურადღებას მხოლოდ ერთ წიგნზე შევაჩერებ; ეს გახლავთ 
მეტად საინტერესო ნაწარმოები „ტყვიის პრემია“, სადაც  ავტორი  გასული 
საუკუნის სხვადასხვა პერიოდის  ტრაგიზმით აღსავსე მოვლენებს აცოცხლებს; 
ამით საშუალებას გვაძლევს, კიდევ ერთხელ დავფიქრდეთ,- თუ რამდენად 
შეიძლება იყოს დამოკიდებული  ერთმანეთზე,  რა კავშირშია   სამი თაობის 
ადამიანთა ტრაგიკული  ხვედრი და როგორ აისახება სულზე ტრავმული 
მეხსიერების შედეგები. ფაქტია, დროისა და სივრცის მონაცვლეობა ხელს არ 
უშლის ომის დამანგრეველ შედეგთა უცვლელობას.    
 მურად მთვარელიძის „ტყვიის პრემია“ არ გამხდარა კრიტიკოსთა 
განსჯისა და განხილვის საგანი, მაგრამ როგორც შემოქმედზე, პოეტზე, ბევრი 
ითქვა ლიტერატურულ სივრცეში. პოეტ ლია ჭიღლაძის თვალსაზრისით, 
გასაკვირიც კია, „უკანასკნელი წლების საქართველოს სულიერების 
დეფიციტში ისევ რომ ჩნდებიან შემოქმედნი, რომელთაც ჰყოფნით შინაგანი 
ძალა და შთაგონება იმისათვის, რომ ქვეყნის ცხოვრების რთულ პერიოდში 
შექმნან ასეთი ღირებულებები, როგორ ეს შეძლო მწერალმა“.

პროფესორი შოთა ქურდაძე მაღალ შეფასებას აძლევდა  და მიესალმებოდა  
მურად მთვარელიძის თავისუფალ სვლებს პროზის ჟანრში.    
 პოსტსაბჭოთა ლიტერატურის წარმოდგენილი ნიმუში „ტყვიის 
პრემია“, „ისტორიულ ჭრილში ლიტერატურული რაკურსით“ გვამოგზაურებს 
მეოცე საუკუნის 20-იანი წლებიდან 21-ე საუკუნემდე. ნაწარმოები რთული, 
განუკითხაობით აღსავსე პერიოდის აღწერით იწყება. ავტორი წარსულში 
დაბრუნებით კიდევ ერთხელ გვახსენებს, თუ როგორი კვალი შეიძლება 
დააჩნიოს ქვეყნაში მიმდინარე პროცესებმა თაობებს.  წარმოდგენილია 
სხვადასხვა სოციალური ფენის მიერ  რეალური სიტუაციის გაანალიზების, 
პირადი ინტერესებისათვის გამოყენების რამდენიმე მაგალითი. 

 ეს   პერიოდიც   განსაკუთრებით მძიმე აღმოჩნდა  ქვეყნის 
ინტელიგენციისთვის. შეშინებული, საკუთარ ნაჭუჭში შეყუჟული ადამიანები   
ფიზიკური განადგურების საფრთხის წინაშე აღმოჩნდნენ. ამას განაპირობებდა 
როგორც ომების თანმდევი ქაოსი, ომებითვე გამოწვეული ეკონომიკური 
კრიზისიც - „მათი ადგილი იმ არეულ და ჭრელ საზოგადოებაში აღარსად იყო. 
ისინი, ვისაც ადრე სიტყვა ეთქმოდა, ახლა თავისთვის მიბინარებულიყვნენ 
და, შეურაცხყოფასა და ჯავრს გადაყოლილნი, თავს ობლად გრძნობდნენ, 
მცირე ნაწილს კი მხარზე იარაღი გადაეკიდა და, „სამშობლოს სამსახურის“ 
სახელით, საკუთარი კეთილდღეობის გადარჩენისათვის იბრძოდა“. 

მწერალი  ქრონოლოგიური სიზუსტით აღწერს ეპოქის დამახასიათებელ 
მოვლენებს; იგრძნობა პერსონაჟებისადმი თანაგრძნობაც. ქვეყნის ბედ-
იღბლით გამოწვეული ტკივილი და ტრავმული მეხსიერებით დაღდასმული 
ერის ტრაგიზმი იკითხება როგორც ტექსტში, ასევე ქვეტექსტში (მურად 
მთვარელიძის განსხვავებული ხელწერის  შესახებ თვალსაზრისს 
გამოთქვამს მკვლევარი ე. ბუჯიაშვილი: „თემის აქტუალობა, თხრობის 
თავისებური მანერა, ლიტერატურული ენის სხვადასხვა შრეს რომ მოიცავს, 
კარგად შეკრული კომპოზიციური ქარგა,  სამყაროს შეცნობის დაუოკებელი 
სურვილის მისტერია“.    

90-იანი წლების განუკითხაობისას „მამულიშვილის“ ნიღბით 
სახედაფარული, თავზეხელაღებული „მებრძოლები“ სხვადასხვა 
დაჯგუფებას ქმნიან და  „ქვეყნის კეთილდღეობისთვის“ თანხების 
გამოძალვას იწყებენ. მათი ერთ-ერთი სამიზნე წესიერი ახალგაზრდა - გიგა 
გოკიელია.   

ნაწარმოების ერთ „შრეზე“ 20-იანი წლების საქართველო წარმოჩნდება 
-  ქვეყნის დამოუკიდებლობისთვის ბრძოლის ერთ-ერთი მნიშვნელოვანი 
ჟამი - მენშევიკებისა და ბოლშევიკების დაპირისპირების უმძიმესი პერიოდი. 
თავადაზნაურობის, ინტელიგენციისა და სამღვდელოების შევიწროებისა 
და დარბევის მხვერპლი, აბაშიძის ლამაზი ასული, თბილისთან ახლოს, 
მიყრუებულ სოფელში ჯვარს სასურველ მამაკაცზე იწერს, მათი სიყვარულის 
ნაყოფი - თათული ჟორჟოლაძეც ევლინება ქვეყანას.  თათული გიგას 
ლექტორია. 

30-იანი წლების რეპრესიების მსხვერპლთა ისტორიას თათულის 
მშობლებთან მივყავართ. დარბევასა და განუკითხაობას ეწირება 
ინტელიგენციის უდიდესი ნაწილი. შიშით ძრწის დაბეჩავებული სიმართლე. 
ავტორი უკიდურეს გაჭირვებაში მყოფი, ყველასგან ზურშექცეული 
გოგონას სახით ყველა „მტრისშვილად“ შერაცხული  ადამიანისადმი 
თანაგრძნობას გამოხატავს.  ზოგადად, მურად მთვარელიძის 
შემოქმედებაში ხშირად ვხვდებით დეჰუმანიზებული სივრცის მანკიერებებს.                                                                                                                                    
                                                                                                                                                                                                                            

მკვლევარი თამარ გოგოლაძე მურად მთვარელიძის „შემოქმედებით 
კალეიდოსკოპზე“ ახდენს დაკვირვებას და აღნიშნავს: „რაც კი დაუწერია 
ძველი, ახალი თუ უახლესი ქართული ლიტერატურის ისტორიაში, 
დაღდასმულია ავტორის ღრმა ერუდიციით, პოეტური ფანტაზიის ღრუბელში 
გატარებული და გასიგრძეგანებული. ძნელი იყო იმაზე წერა, ვინ შეეწირა 
რეპრესიების „დამოკლეს მახვილს.“ ვინაც სადღაც, იქნებ, არაქართულ მიწაზე 
დალია სული და დაემგზავრა ახეულლაყუჩიან თევზს, რომელსაც აუკრძალეს 
ლექსებით სუნთქვა, ფიზიკური სუნთქვა“. მურად მთვარელიძის ნაწარმოები 
განმსჭვალულია იმ ადამიანებისადმი თანაგრძნობით, რომლებიც 
ერთგულებისა და სიყვარულისთვის არა მარტო წარსულში, არამედ დღესაც 
და მომავალშიც მხოლოდ „ტყვიის პრემიებით“ (და)ჯილდოვდებიან.      

ნაწარმოების ინსპირაცია სხვადასხვა ეპოქის ტრავმული მეხსიერების 
შედეგებია, აწმყომ რომ მემკვიდრეობით მიიღო. მასწავლებელი 
განსაცდელში არ დატოვს გოგონას და აგრძელებს მასთან მეცადინეობას. 
ავტორი  ფრაუ ლიზის ქმედებაში ხედავს და აფასებს  არა მარტო მისი 
სულის უფაქიზეს შრეებს, არამედ მიესალმება როგორც პედაგოგს, რომელიც 
საფრთხის ქვეშ აყენებს სოციალურ თუ ფიზიკურ ყოფას, არ ავიწყდება, რომ, 
უპირველესად, პედაგოგია - ქაოსური ყოფის პალიტრაზე მზის ფერი ჩნდება. 

30-იანი წლების თემატიკა მეორე სამამულო ომის პლატფორმაზე  
ინაცვლებს. ეს იყო ომი, რომელიც ფაშისტურმა გერმანიამ წამოიწყო; მასში 
61 ქვეყანა მონაწილეობდა. 

ქვეყნის პოლიტიკურ სივრცეში ახალი ძვრებია. ჯერ კიდევ წარსულის 
ნაღმის ნამსხვრევებზე მდგარი ქვეყანა ახალმა ტალღამ შეატორტმანა. ომით   

დაზაფრული ქვეყნის მოსახლეობის უმრავლესობას „მტრისშვილებად“ 
შერაცხული ადამიანები წარმოადგენენ. ომი თავის სიტყვას ამბობს თათულის 
ცხოვრებაშიც. გერმანელი ტყვის შეყვარება ძვირი უჯდება ქალს.  ჰანსის 
სიყვარული აშინებს, თუმცა, მის თვალებში ხედავს, რომ ასეთი ადამიანი 
არავისი მტერი არ შეიძლება იყოს. ამაზე ჰანსსაც აქვს პასუხი:  „მე მხოლოდ 
ბრმა იარაღი ვიყავი თქვენი მტრების ხელში, სხვა არაფერი, მაგრამ, როგორც 
ხედავთ, ეს მისია ვერ შევასრულე. ახლა ერთი ტყვე ვარ, ბოგანო, უიმედო, 
სულში ბნელჩამდგარი“ .  

 ბუნებრივია, დამპყრობელი ქვეყნის ყველა ჯარისკაცი სისხლისღვრის 
მომხრე ვერ იქნებოდა. ჟურნალისტი მარიამ ჭიაურელი იმ გამოფენაზე 
საუბრისას, რომელიც გერმანიაში გაიხსნა და გერმანიის რეგულარული 
არმიის – ვერმახტის დანაშაულებს ასახავს, აღნიშნავს: „...მათ დიდხანს 
სჯეროდათ, რომ არმია მხოლოდ საბრძოლო მოქმედებებში მონაწილეობდა 
და არაფერი ესაქმებოდა ბოროტმოქმედებებთან, რომელთა მსხვერპლი 
სამოქალაქო პირები გახდნენ ჯარისკაცებს არჩევანი არ ჰქონდათ, ისინი 
ომში იძულებით მონაწილეობდნენ“.   

ავტორი თანაუგრძნობს ტყვე გერმანელსა და თათულის, რომელთა 
გრძნობა განსჯის საგნად აქცია უშიშროებამ. ვერაფრით აეხსნათ, რაღა 
მაინცდამაინც გერმანელი უნდა შეჰყვარებოდა „ქართველ გოგონას“?! 
არავის გახსენებია, რომ „ქართველ გოგონას“ ჰყავდა მამა, რომელიც 
თავად არ დაინდეს, უიმედობისათვის, უნუგეშობისთვის გაიმეტა ქვეყანამ 
რეპრესირებული კაცის ოჯახი და ახლა სიყვარულის უფლებაც არ  აქვს?!  
ნაცვლად სამართლიანობის აღდგენისა, თანაგრძნობისა და თანადგომის 
გამოხატვის სურვილისა, დაუნდობლად ხელყოფდნენ წმინდა გრძნობას, 
რის დასტურიც იყო თათულისთვის  მამის „წარსულის“ შეხსენებაც. 
    სამწუხაროდ, 1937 წლის რეპრესიათა მსხვერპლთ ჯერ კიდევ 
სამშობლოს მოღალატეებად მიიჩნევდნენ... 

 თათულის ახსენდება - მამის დაპატიმრების შემდეგაც  ასე ერიდებოდნენ 
ადამიანები, ახლობლებიც კი. ახლაც ასე, კეთროვანივით  გარიყა 
საზოგადოებამ. ამისი მიზეზი კი ჰანსი იყო, მისდამი სიყვარული.  მხოლოდ  
და მხოლოდ  უცხო ტომის ქალმა, ფრაუ ლიზიმ არ მიატოვა ისინი 
განსაცდელში.   

ნაწარმოებში საქართველოს ისტორიის კიდევ ერთი ტკივილიანი ფურცელი 
იშლება. ბოლშევიკების  აჯანყების მხარდასაჭერად შემოჭრილი წითელი 
არმიის  მიერ საქართველოს  ოკუპაცია. ფრაუ ლიზიზე დანიშნული 
თავადი, ლევან ამილახვარი, ყველა იმ ადამიანთან ერთად, ვინც 
საქართველოს დამოუკიდებლობას სისხლის ბოლო წვეთამდე იცავდა, 
ქვეყნის მენშევიკურ მთავრობას ემიგრაციაში გაჰყვა და მიუსაფარ, 
სისხლისგან დაცლილ სამშობლოს ფრაუ ლიზი, თავისი დიდი და უიღბლო 
სიყვარული, დაუტოვა შესაფარებლად.  ლევანის მიერ ფრაუ ლიზისადმი 
მოწერილი წერილები, რომელიც გაუსაძლისი ტკივილითაა გაჯერებული, 
წლების შემდეგ აღწევს ადრესატამდე: „ჩვენი გემი რომ დაიძრა და ნაპირს 
დაშორდა, ყველას გმინვა აღმოგვხვდა. ვტიროდით, ზოგი - ცრემლებით, 
ზოგი - უხმოდ, ჩვენთვის, გულში ვტიროდით და ჩვენს წამებულ ქვეყანას 
ვემშვიდობებოდით“ .    

 საქართველოში მიმდინარე სოციალურ-პოლიტიკურმა კატაკლიზმებმა 
არაერთი ადამიანის ცხოვრება დაანგრია. მათ შორის მოიაზრება ნაწარმოების 
ერთ-ერი პერსონაჟი, ფრაუ ლიზი, რომელსაც ყველაზე  მეტად ესმოდა და 
სტკიოდა მდგომარეობა თათულისა - არსებული პოლიტიკის კიდევ ერთი 
მსხვერპლისა. გერმანელ ტყვეს სამშობლოში აბრუნებენ. ჰანსს არ 
ეშინია იმის, რომ (ჩვენგან  განსხვავებით), ტყვედყოფილს თავისი ქვეყანა 
მოღალატედ გამოაცხადებს. თათული სიყვარულს თმობს, სამშობლოს - 
ვერა.     

 თათულის სახით, ავტორი ყველა იმ ადამიანს გვიხატავს, რომლებიც 
ამ მოვლენების მსხვერპლნი აღმოჩნდნენ. ეს გახლდათ 20-იანი წლების 
მოვლენები, 1937 წლის რეპრესიები და მეორე სამამულო ომი. თათულიმ იცის, 
წესიერი ადამიანების ჯილდო  იმ ქვეყანაში, სადაც ტახტზე შეუცვლელად 
ზის განუკითხაობა, ტყვიის პრემიაა. მისი სიცოცხლეც ასე უღიმღამოდ და 
უიმედობაში ჩაიფერფლა. უკანასკნელ გზაზე ყოფილი სტუდენტი, გიგა 
გააცილებს...

          ტრაგედია გრძელდება. იცვლება მხოლოდ დრო და „გამომწვევ 
მიზეზები.“ 

          „ახალი დროის“ მსხვერპლი უკვე გიგაა.  
          საქართველოზე უზომოდ შეყვარებულ, დედით ქართველ ბერძენ  

ქალს, დოდოს, ვაჟი სოხუმში გაიცნობს. ქალი აფხაზთა და ქართველთა 
ურთიერთგაუცხოების მთავარ მიზეზებზე საუბრობს, ამავდროულად, 
მოსალოდნელი საფრთხის გარდაუვალობაზეც მიანიშნებს. 

სიუჟეტი სოხუმის დაკაპრგვის წინაპერიოდის ფონზე იშლება.  
        სოხუმში მცხოვრები ბერძენი გოგონას და აფხაზი ვაჟის  შეუღლება, 

პოლიტიკურ მრწამსთა შეუთავსებლობის  გამო, არასასურველი ფინალით 
სრულდება. ოჯახი, რომელიც დროებით მოსკოვში ცხოვრობდა, იმპერიის 
დედაქალაქში დამკვიდრებული აფხაზი სეპარატისტების შეხვედრის 
ცენტრად იქცა  (ამ ფაქტით ავტორი ხაზს უსვამს  რუსეთის გავლენას 
აფხაზეთზე - კ.გ.). დოდო ბრუნდება სოხუმში, სადაც უკვე დენთის 
სუნი ტრიალებს. აფხაზეთის მოვლენების პარალელურად, ავტორი  
სამეგრელოში მიმდინარე პროცესებს აღწერს. ვითარება უმძიმესია. 

      ნაწარმოების მიხედვით, არეულობა იწყება სოხუმში, სადაც ქართველთა 
ოჯახების დაწიოკებაა, დაყაჩაღება, წამება, გაუპატიურება ჩვეულებრივ 
მოვლენად იქცა. გიგა თავდაცვის მიზნით იარაღს იძენს, ხვდება, რომ მტერს 
სიყვარულის ენა არ ესმის. ნაწარმოებში ერთმანეთს ცვლის ქართველთა 
და აფხაზთა ჯარის მონაცვლეობითი „პოზიციური უპირატესობა“  სოხუმში. 
გუდაუთასა და გაგრაში ქართველების თავებით „ფეხბურთნათამაშევმა“ 
აფხაზებმა და ჩრდილოკავკასიელმა „მოხალისეებმა“ სოხუმისაკენ 
გადმოინაცვლეს. 

        საუკუნის ტრაგედიამ სისხლიანი კვალი სვანეთის მკერდზეც დატოვა, 
ლტოლვილთა ნაკადი დედაქალაქს შეერწყა. 

პოლიტიკური ქაოსის ფონზე სახეცვლილი, ნორმალური ცხოვრების 
კალაპოტიდან ამოვარდნილი შავი სამყაროს  წარმომადგენელები 
საკუთარ თუ სხვათა ისეც გაუსაძლის ყოფას კიდევ უფრო მეტად ამძიმებენ. 
„თბილისის ომიდანვე“ „ადგილდამკვიდრებულთ“ წინ ვერავინ და ვერაფერი 

დაუდგებოდათ. ფული, ნარკოტიკი, ქალი, როცა სურდათ და რამდენიც! - ეს იყო 
იმ ჟამის რეალური ყოფის სურათი.  ომი ანგრევს შენობებს, ფიზიკურად 
ანადგურებს ადამიანებს, თავდაყირა აყენებს გადარჩენილთა ცხოვრებას, 
არღვევს ქვეყნის მთლიანობას, მაგრამ ნაწარმოების ეპიზოდებით, სადაც 
მორალური ხრწნის საზარლობას წარმოაჩენს, ავტორს სურს გვითხრას, რომ 
არსებობს ბევრად უარესი სასჯელი, ვიდრე ომი და ფიზიკური განადგურებაა. 

      გიგასა და ჩეზეს შორის პარალელის გავლებით, ავტორი ხაზს უსვამს 
კეთილისა და ბოროტის მარადიულ, უსასრულო  ჭიდილს სამყაროში. 
 სახელმწიფო გადატრიალების მომზადებაში „ბრალდებულ“ გიგას  ღამით 
მიაკითხეს.  მის ბინაში სპეცოპერაციის ჩატარების შემდეგ, რიგითმა 
პოლიციელმა თავი გააქნია: „ნეტავ, რა არსენალზე ლაპარაკობდნენ, კაცს 
ერთი ავტომატის მეტი იარაღი არ გააჩნდა“.  

 ავტორი აქცენტს აკეთებს იმ ადამიანებზე, რომლებიც იძულებულნი 
იყვნენ, საკუთარ ნაჭუჭში გამოკეტილიყვნენ, რათა მათ ფიზიკურ ყოფას  
საფრთხე არ შექმნოდა. გიგას გამოსარჩლებას ვერავინ ბედავს, მეზობლები 
ფანჯრებს აეკრნენ. კიდევ ერთით შემცირდა ქვეყნის კეთილდღეობისთვის 
მებრძოლთა რიცხვი... ერთადერთი, ვინც ამ უსამართლობის გამო 
გულწრფელი რეაქცია გამოხატა და ხმა აღიმაღლა, მეძავი იყო... 
„ნაძირალებო, თვითონ ყაჩაღებო, რა გინდოდათ ამ პატიოსანი ოჯახისაგან?! 
“   -  ყვიროდა იგი და გამწარებული  არბოდა კიბეებზე. მერე უკვირდა, რადგან 
„მართლაც გასაკვირი იყო, რომ კიბეებზე უსულოდ  დაყრილ თავდამსხმელ 
ყაჩაღებს, ზურგში  ჰქონდათ ნასროლი!“ - აშკარა იყო, „თავისიანებისგან“ 
განწირულიყვნენ - ორმაგი სპექტაკლი გათამაშებულიყო.    
    მწერლის მიზანი ცხოვრებისეული სინამდვილის წარმოჩენაა. ტექსტში 
ფაბულური თხრობის პრინციპი დარღვეულია. ავტორი შესაძლებლობს 
გვაძლევს, სიუჟეტების მონაცვლეობით კიდევ ერთხელ გავია(ზ)როთ 
საქართველოს ისტორიის  ურთულესი ეპიზოდები, სოციალისტური 
რეალიზმის ეპოქიდან - უახლესი ისტორიის იმ მონაკვეთამდე, რომელმაც 
2008 წლის „აგვისტოს ომად“ წოდებული მოვლენით ისედაც დანაწევრებული 
მამული  კიდევ ერთხელ დაგვიქუცმაცა.   

       ავტორი, რომელიც აშკარად შეცბუნებულია ადამიანის მრავალსახოვანი, 
არცთუ კეთილგონიერი ბუნებით, ცდილობს, სარკესთან დააყენოს ერი და 
აჩვენოს, რომ ნაცვლად იმისა, ერთსულოვნად დავუპირისპირდეთ გარეშე 
მტერს, ერთმანეთთან ვიწყებთ ანგარიშსწორებას.      
         ნაწარმოებში კიდევ ერთ მნიშვნელოვან დეტალზეა ყურადღება 
გამახვილებული: 1921 წლის თებერვლის სუსხით დაზაფრული ადამიანები 
სტალინურ რეპრესიებს თუ გადაურჩნენ, მეორე სამამულო ომის შედეგებს 
ვერსად ემალებიან. გერმანელი ტყვის სიყვარულს უკრძალავენ ქალს, 
რომლის მამა-პაპასაც  სამშობლოს სიყვარული არ ეპატიათ. ვინ ვართ ჩვენ?! 
- იკითხება ნაწარმოების ქვეტექსტში. როგორც ყოველთვის, პოლიტიკის 
ქარიშხალი ანგრევს ადამიანთა პირად ცხოვრებას. ეს ის ქვეყანაა, სადაც 
ერთგულების „ჯილდოდ“ „ტყვიის პრემიები“ რიგდება. 

 აფხაზეთის ომი, რომელიც საერთაშორისო ასპარეზზე დღემდე 
„ქართულ- აფხაზურ კონფლიქტად“ არის მონათლული, რეალურად კი 
რუსეთ-საქართველოს ომია,  მე-20 საუკუნის კიდევ ერთ მნიშვნელოვან 
ტრავმად მოიაზრება.

(სამწუხარო ისაა, რომ 21-ე საუკუნეც ამ ომის თვითმხილველია...)
 მურად მთვარელიძის შემოქმედების ზღვა მასალიდან  დღეს მხოლოდ 

ერთი ნაწარმოების შესახებ ვისაუბრეთ,  მაგრამ  როგორც ზემოთ აღვნიშნეთ, 
ნაწარმოები რამდენიმე თაობის და, შესაბამისად, ამდენივე ეპოქის ისტორიას 
მოიცავს. 

შეიძლება ითქვას, ჩვენს გვერდით მოღვაწე შემოქმედმა, არაჩვეულებრივი  
ლიტერატურის მასალით,  ასეთივე  მურად მთვარელიძე შექმნა და გვაჩუქა!

მრავალჟამიერ, მამულის საკეთილდღეოდ, ბატონო მურად!
                                                                      კლარა გელაშვილი

რედაქციისგან: რედაქციის მთელი კოლექტივი, თავის 
მრავალრიცხოვან მკითხველთან ერთად, გულწრფელად ულოცავს 
ბატონ მურადს 70 წლის იუბილეს. სულის მხნეობა, სიჯანსაღე და 
ულევი სიხარული არ მოკლებოდეს მას და მის ულამაზეს ოჯახს.

ღმერთმა ბევრი მისცეს ჩვენს ქალაქს და ქვეყანას მისნაირი 
შემოქმედნი და სამშობლოს კეთილდღეობისათის მოფიქრალი 
პიროვნებები.



31 ivlisi,    2023  4xaSuris moambe

ქუცნა  ამირეჯიბის   სიგელის თანახმად,  XV ს-ის 80-იან  წლებში  გაბელიძეებსა  
და  ფალავანდიშვილებს  შორის  ადგილი  აქვს  კონფლიქტს. ამის  შესახებ 
სიგელში ნათქვამია:         
,,როდეს  ფალავანდიშვილის  საქმეზ(ედ)ა  მეეთ-მეფემა ალექსანდრემა  შე(ე)
ხუთა ალი, ორნი ძმანი  პაპისა  ჩ(ე)მისა   დაიჭირეს  და ტყავები  დაჰხადეს    
და   ბზით  დატენეს  ალინჯას.  აიღეს ალი  მისად  სანუქფოდ.  
   კიდევ  შეგვიწყალნა  ჩ(უე)ნ   და  ჩ(უე)ნგ(ა)ნ  აშენებული 
ალი  ისრევე  გვიბოძა.  შევსწირეთ  მათ  წამებულთათ(ვი)ს  გამოღმა  ალი,  
ბაჟის  მესამედი,  წაკუაძის  სარგოს  გარეთ,  რაიც  შეწირულ  სიგელებში   
ეწეროს  იმგუარად.    დავსდევით  ულუმბისა  ღ(მრთ)
ისმშობლის  ბეგარი: ოთხმოცი  ლიტრა  ზეთი,  ორ-ორი  ზურგიელი,  მიწისგან  
მეხუთედი  მოდი,  მთელმ(ა)ნ  მ(ა)მ(უ)ლმ(ა)ნ  ოცდახუთი  კოკა   საულუმბოს  
კოკითა, სხუა  არა  ეთხოებოდეს  რა’’.   ა ღ ნ ი შ ნ უ ლ   
კონფლიქტზე   შემორჩენილია ალექსანდრე  მეფის  მიერ   1488   წლის  1  
ივლისის ფალავანდიშვილებისადმი   მიცემული   სასისხლო    განჩინება.  
ქუცნას  სიგელის  თანახად, როგორც ცნობილია ალექსანდრე   მეფემ    მკაცრად    
დასაჯა    გაბელიძეები,  რაც   არ  ჩანს   მის   განჩინებაში.   აქ  უბრალოდ    
ნათქვამია,  რომ მეფე და დარბაისელნი შუამავალობას სწევენ გაბელიძეებსა 
და  ფალავანდიშვილებს  შორის: ,,ამაზ(ედ)ან ჩამოვედი  შუა  თავად    მე,  
პატრონი მეფეთ-მეფე ალექსანდრე და პატრონი დადიან-გურიელი და ჩუენნი 
დარბაისელნი, ამერელნი და ქართველნი და გურიელნი“.. 

ალექსანდრე მეფესთან  მისულან სიაოშ, ბევროზ, ზვიად, ბეჟან, ფალავანდ, 
რუსი, მძეჭაბუკ, დავით და ივანე ფალავანდიშვილები და გაბელიძეებთან 
გართულებული ურთიერთობის მოგვარება უთხოვიათ. ურთიერთობის 
გართულება მოჰყოლია გაბელიძე ამირანის ძმის მიერ ფალავანდიშვილების 
მამის მოკვლას. 

სიგელში ნათქვამია: ,,დიდი საქმე იყო ფალავანდისშვილისა და გაბელისძესა 
შუა. დაგიდვა და მოგცა ჩუენით საშუალობითა და მისითა ნდომითა-გუნებითა 
მარტომან ამირან ასე და ამა პირსა ზედან, რომე არა რომელი მისი გვარის  
კაცი იმა მოსაცემშიგან არ შეიყვანა ამირან. ესე ჩუენ{ი} მოზავებულ{ობ}
ითა და საშუალობითა დაგიდვა და მოგცა მკვიდრად და მოუსარჩლელად 
მარტომან ამირან: ოქონა მონასტერი და სოფელი სხვითა ეკლესიებითა...“.   
   სიგელში ხაზგასმულია ის ფაქტი, რომ ალექსანდრე 
მეფე ,,საშუალათ“ ჩადგა ფალავანდიშვილებსა და გაბელიძეებს შუაში: 
,,მას ჟამსა, როდეს გაბელიძესა ამირანის ძმასა მამა თქუენი მოეკლა და 
სხვა ავიცა  საქმე დიადი მოეხდინა თქუენზედა, ჩამოვედით საშუალათა მე, 
პატრონი მეფე ალექსანდრე... და დაგიდვა მარტომან ამირან. არა რომელი 
მისი გვარის კაცი არა მ[ო]იყვანა მისისა გვარისა კაცთა[გან], სასამართლოდ 
დადვა. რაცა მართალმან სამართალმან გაგიჩინოს ფალავანდისშვილსა, 
ისრე დაგიურონ სისხლი“.       ი მ ა ს ა ც 
ესმევა ხაზი, რომ მხოლოდ გაბელიძე ამირანი აძლევს ფალავანდიშვილებს 
ოქონას და ,,არა რომელი მისი გვარის კაცი“: ,,მე, მა{რ}ტოსა ამირანს ჩემად 
კერძად მამიცემია მკვიდრად და მოუსარჩლელად ყოვლისა კაცისაგან ოქონა“. 
,,კულავე მე, მეფეთ მეფესა ალექსანდრეს მიბოძებია ოქონა, ნასისხლად 
მოცემული მარტო ამირანისაგან...{ო}ქონა მის(ი)თა ერთობილითა, ჰქონდეს 
ფალავანდისშვილთა ნასისხლად“.

            *     *      *
ქართლის საკათალიკოსო მამულების 1559 წლის გუჯარში აღნიშნულია, რომ 

ულუმბო საკათალიკოსო მამულია. ,,ულუმბო მისითა შესავლითა“ - ნათქვამია 
დოკუმენტში.  

როდის გადავიდა ულუმბო ქართლის კათალიკოსის კუთვნილებაში  
საბუთებში არ ჩანს, მაგრამ როგორც XVIII საუკუნის ერთი სიგელიდან ირკვევა, 
საკმაოდ ხანგრძლივი პერიოდის  განმავლობაში იგი ამირეჯიბებს აღარ 
ეკუთვნით.    

ამირეჯიბთა ხელში ულუმბა  XVII საუკუნის  დასაწყისიდან ჩანს  კვლავ. ამის 
შესახებ  ცნობას გვაწვდის ზემოთ აღნიშნული სიგელი. მართალია, სიგელში 
უშუალოდ ამის შესახებ   საუბარი   არ არის, მაგრამ,  როდესაც განაჩენს  
ერეკლე  II  ამტკიცებს,  წერს: „ჩვენ,   მეფე ქართლისა და კახეთისა ირაკლი 
ამ განაჩენს ვამტკიცებთ. როგორც მეფის  ლუარსაბ  წამებულის განაჩენში 
სწერია,  იმ წესით და იმ რიგით იქცეოდნენ, იმ განჩინებას ვამტკიცებთ″.  
  ამრიგად, ამირეჯიბებს ულუმბო ლუარსაბ მეფის განაჩენით  
ბოძებიათ.    1613 წელს ლუარსაბ II ,,საულმობო მამულს“ აძლევს 
ასპან ამირეჯიბს და მის შვილებს: ,,ჩვენ ღვთივ გვირგვინოსანმან მეფეთ-
მეფემან პატრონმა ლუარსაბ, ესე წყალობის წიგნი და ნიშანი შეგიწყალეთ და 
გიბოძეთ შენ, ერთგულსა და ერდგულად ნამსახურსა ამირეჯიბსა აპსჰანსა და 
შენთა შვილთა, ოდეს მოგვადეგით კარსა და მამულის თხოვასა გვეაჯენით 
და ვისმინეთ აჯა და მოხსენება თქვენი. მოგეცით რაცა საულმობო მამული 
იყო უკლებლივ სრულად აძვისი, წაღულს სამადანისშვილის მამული და 
კიდევ წაღულს რაცა რევაზისშვილის კერძი იყო მოგვიცემია მკვიდრად და 
მოუშლელად მისითა მთითა, ბარითა, წყლითა, წისქვილითა, სახნავითა და 
სათესავითა, საძებრითა და უძებრითა და ყოვლის მისის სამართლიანის 
საქმითა ჩვენსა ერთგულად სამსახურშია გაგითაოს და გიბედნიეროს 
ღმერთმან“.          
                                                

             *       *        *
             XVIII ს-ის დასაწყისში ულუმბა ამირეჯიბებსა და წერეთლებს 

შორის დავის საგანია. დავაში ქართლის სამეფო კარიც არის ჩარეული. 
ვახტანგ VI-ის ბრძანებით  ყაფლან ფალავანდიშვილს და ზაალ მაჩაბელს 
დაევალათ საკითხის შესწავლა და გადაწყვეტა: ,,...ჩვენი ბრძანება არის 
ყაფლან ფალავანდიშვილო და მაჩაბლო ზაალ! მერმე ულუმბის საქმეზედ, 
რომ ამირეჯიბი და წერეთელი ჩივიან და ცილობენ, წადით და გასინჯეთ 
სამართლიანის საქმით... და თუ შეარიგოთ ის არის და, თუ ვერა გაარიგოთ 
თქვენა, ჩვენ მოგვახსენეთ და გავსინჯავთ და გავარიგებთ...“(ხეც Hდ-5553).  
შემორჩენილია პაპუნა წერეთელსა და დავით ამირეჯიბს შორის ამ დავის 
გარიგების წიგნი, რომლიდანაც ირკვევა, რომ დავის გადაწყვეტაში ყაფლან 
ფალავანდიშვილთან ერთად რაჭის ერისთავიც ღებულობს მონაწილეობას. 
დოკუმენტში ნათქვამია:        
  ,,ნებითა და შეწევნით ღმთისათა, ესე წიგნი დავსდევით 

ჩვენ წერეთელმა პაპუნამ (და) ამირეჯიბმა დავით. ასე და ამა პირსა ზედან, 
რომე მთაზედ შევსცილდით: ჩვენ ჯვარს აქეთ დავიჟინეთ  საჩვენო არისო, 
ამირეჯიბმა დაიჟინა ძირულას იქეთ ულუმბისა არისო. ამაშიდ ბატონი რაჭის 
ერისთავი ჩამოგვივიდა შუა და ფალავანდიშვილი ყაფლან და საფიცრათ 
შეგვექნა საქმე და სამართლით ფიციც ჩვენ დაგურჩებოდა და მიწაც, მაგრამ 
მოსამართლე(ე)ბმა აღარც ჩვენ დაგვაფიცეს და აღარც ამირეჯიბი და ჯვარს 
აქეთ ძირულამდის, რაც ღალა მოვიდეს, ნახევარი ულუმბისა მღთისმშობელს 
და მას შემდეგს ამირეჯიბი ბძანდებოდეს თუ ვინმე სხვა, იმას ქონდეს და 
ნახევარი წერეთელს ქონდეს. წელიწადში თითოს ბედნიერს დღეს ჟამი 
უწირონ წერეთელს პაპუნას წმიდა ღთისმშობლის წინ“.     
     

          *        *          *                                                                                    
           ულუმბის  შესახებ  საინტერესო  ინფორმაციაა  დაცული   ქართლში  

ოსმალობის  პერიოდის (1724-1734)  მოსახლეობის აღწერის დავთარში.  1728   
წელს  ოსმალებს,   ისევე    როგორც   ქართლის  რეგიონის სხვა  სოფლები, 
ულუმბას მოსახლეობის აღწერაც მოუხდენიათ  და   გადასახადებიც   
შეუწერიათ.          

 თბილისის ვილაიეთის დიდი დავთრის თანახმად სოფელი ულუმბო  
მოსახლეობის მცირერიცხოვნობით გამოირჩევა. ამ   დროს   ულუმბოში  6   
კომლს   უნდა ეცხოვრა. დავთარში მხოლოდ მამრობითი სქესის  სრულწლოვანი   
მოსახლეობაა შეტანილი,    სულ   13    კაცი:  

 დავით ძე ქაიხოსროსი        
     რაჯა  ბეგი  ძმა მისი        
    გიორგი ძე კოჩინასი               
მახარა ძმა მისი         
      გიორგი ძე   ზაზიესი        
   ქიტესა ძე ბათასი         
      სეხნია ძმა მისი

   ბეჟან ძე ბაბუნასი       
   ივანე ძე მისი         

     ბერი ძმა მისი          
  თამაზა ძე ზაზუნასი         

კოჩინა ძე მისი      
  მირზა ძმა მისი         

   კაცი 13
            მიწის დღიური მფლობელობა 50.      

  ჯამი მარცვლეულისა, ისფენჯი, გადასახადი ცხვარზე, მიწაზე 
თაფუს გადასახადი, დეშთიბანი, არუსანეს გადასახადი, გადასახადი ერბოზე, 
გადასახადი სკაზე, გადასახადი ღორზე და თაიარეთ საირე 5800“.   
დავთარი საინტერესო ინფორმაციას გვაწვდის ულუმბაში განვითარებული 
მეურნეობის დარგების შესახებ. ჩანს მისდევდნენ მარცვლეულ კულტურებს, 
მეცხვარეობას, მეღორეობას, მეფუტკრეობას და სხვა.   
  რაც შეეხება შეწერილ გადასახადებს. გარდა ცხვარზე, ერბოზე, 
სკაზე და ღორზე გადასახადისა,  კიდევ იხდიან ისფენჯის, მიწაზე თაფუს, 
დეშთიბანის, არუსანეს და თაიარეთ საირეს გადასახადებს. 

 ისფენჯის გადასახადი პროფ. ვ. გაბაშვილის თანახმად დაწესებულია 
ქრისტეანთათვის. მას იხდის ყველა დაქორწინებული თუ დასაქოწინებელი 
მოსახლეობა ნებართვაში - აწარმოოს მეურნეობა.    
 ულუმბელები იხდიან არუსანეს გადასახადს, რაც პროფ. ნ. შენგელიას 
განმარტებით გადახდებოდა იმ პირს, ვინც ქორწინდებოდა.

    ულუმბელები იხდიან აგრეთვე დეშთიბანისა და მიწაზე თაფუს 
გადასახადებს.  

უნდა შევნიშნოთ, რომ ეს გადასახადები ფულად ერთეულებში გადაყვანილი 
არ არის, როგორც ეს გაკეთებულია სხვა დასახლებულ პუნქტებზე. ულუმბის 
შემთხვევაში დსახელებულია საერთო თანხა - 5.800 ახჩა.    
      

             *      *       *
 ირკვევა, რომ  ულუმბა ხშირად გამხდარა თვით ამირეჯიბთა შორის 

დავის საგანი, ძალადობისა და მიტაცების ობიექტი. ამას  ადგილი  ჰქონია  
ოსმალობის   პერიოდში   .         
  1734  წლით დათარიღებული  სპარსულენოვანი   საბუთიდან, 
რომელიც წარმოადგენს   ქალბალი  ხანის   ბრძანებას  ბეჟან  იასაულისადმი, 
ვგებულობთ, რომ ასპან ამირეჯიბის განაყოფს - დავით ამირეჯიბს  ,,...
ბედკრული ოსმალების არეულობისა და თარეშობის პერიოდში’’, ულუმბას 
სამკვიდრო მამულები მიეტაცებინა. ,,ბედკრული ოსმალების“   დასაწყისში,  
1724 წელს კონსტანტინეპოლში დადებული ზავის თანახმად, პეტრე 
დიდის რუსეთმა კასპიის ზღვის სანაპიროები მიიღო, ხოლო აღმოსავლეთი 
ამიერკავკასია ოსმალეთს „დაუთმო“.        
ოსმალებმა   ქართლი   ექვს  ნაწილად დაჰყვეს და ქართველ ფეოდალებს 
ჩააბარეს.         
   ამ პერიოდში დავით ამირეჯიბმა ასპან ამირეჯიბის სხვა 
მამულებთან ერთად (ნაბახტევი, ალი, უწლევი, ფცა, წყოდელი, არადეთი, 
აბანო) ულუმბოც  მიიტაცა. ამავე   დროს, ნაწილი მამულებისა მიტაცებული 
ჰქონდა ავთანდილ ბეგთაბეგიშვილს. როცა ოსმალებმა დატოვეს ქართლი   და  
მათი  ადგილი   ყიზილბაშებმა    დაიკავეს, ასპან ამირეჯიბი ითხოვს თავისი 
კუთვნილი სამემკვიდრეო მამულების დაბრუნებას. 

                                                                  
            *       *        *
ულუმბის მონასტერი XVIII ს-ის პირველ ნახევარში მოქმედია, ამაზე 

მიგვანიშნებს ვახუშტი ბატონიშვილის ცნობა, რომლის მიხედვითაც 
ჭერათხევის ხევის ,,....ზეით არს მონასტერი ულუმბას, უგუმბათო, დიდი, 
დიდშენი...  ზის წინამძღვარი’’.   

 ულუმბის მონასტერი არამარტო ქართლის, არამედ იმერეთისთვისაც 
მნიშვნელოვანი სალოცავი   იყო.  იმერეთის, კერძოდ ხეფინის ხევის სოფლების 
ერთი ნაწილი  ულუმბოს მონასტრისა იყო. ხოლო ვახუშტის დროს, რადგან ეს 
ტერიტორია  იმერეთის სამეფოს ჰქონდა ,,მიხმული’’, ამ სოფლებს  ულუმბის   
მიმართ  გარკვეული  ვალდებულებები მაინც ეკისრებოდათ. ისევ ვახუშტის 
ცნობით ,,...უწოდებენ  ვერტყვილიდამ ნადაბურამდე  ხეფნის ხევსა და მას 
ზეით არს ულუმბის მონასტრისა, არამედ აწ მიხმული აქვს იმერთაგან, გარნა 
აძლევენ ცვილსა, ზეთისა და საკმლის ფასსა აწცა“.

T. lacabiZe

u l u m b o
fragmentebi soflis istoriidan

(gagrZeleba. dasawyisi #18,19,20,21,22,23,24,25,26)

(გაგრძელება იქნება)

მომავალ ლიდერთა გაცვლითი პროგრამა (FLEX) - ამერიკის სახელმწიფო 
დეპარტამენტის განათლებისა და კულტურის საქმეთა ბიუროს კულტურული 
გაცვლითი პროგრამაა, რომელიც საქართველოს საერთაშორისო განათლების 
ამერიკული საბჭოების ფილიალის მიერ ხორციელდება და მას მხარს 
უჭერს განათლებისა და მეცნიერების სამინისტრო. პროგრამა ქართველ 
მონაწილეებს სთავაზობს შესაძლებლობას უფასოდ ისწავლონ ამერიკულ 
სკოლაში და იცხოვრონ ამერიკელ მასპინძელ ოჯახებში ერთი აკადემიური 
წლით. შერჩეულ მონაწილეებს აფინანსებს ამერიკის სახელმწიფო 
დეპარტამენტი. „FLEX“ პროგრამაში არაერთი ხაშურელი მოსწავლე 
მონაწილეობდა და წარმატებითაც. ჩვენი გაზეთის მეშვეობით, სხვადასხვა 
დროს, აქტიუარდ გაცნობთ მათ შესახებ ინფორმაციას. ამჯერდა ხაშურის 

მესამე საჯარო სკოლის კურდამთავრებულ, წარმატებულ ახალგაზრდას 
მარიამ ქურდაძეს წარმოგიდგენთ. მარიამი, „FLEX” პროგრამის ფარგლებში, 
2022 წლის აგვისტოში გაემგზავრა ამერიკის შეერთებულ შტატებში და 2022 
წლის 4 მაისს დაბრუნდა მშობლიურ ქალაქში. მარიამი პროგრამის პირველი 
რეიტინგული მონაწილე გახდა. საკუთარი შესაძლებლობების განვითარების, 
თავისუფლების პოვნის და ამერიკული ცხოვრების 9 თვიანი გამოცდილების 
შესახებ მარიამი გიამბობთ:

მე ვარ მარიამ ქურდაძე, 17 წლის, დავამთავრე ხაშურის მე-3 და აშშ-
ში ნებრასკას საჯარო სკოლა ორი დიპლომით. ვარ აქტიური მოხალისე, 
ჩართული ადამიანთა უფლებების დაცვის საკითხებში, ფემინიზში. ვცდილობ 
მოხალისეობრივი საქმიანობით დავეხმარო საზოგადოებას. ვარ „ფლექს“ 
პროგრამის ფინალისტი, სწორედ ამ პროგრამამ მომცა შესაძლებლობა მეტად 
განვითარებულიყავი და შემესწავლა ჩემი შესაძლებლობები.

- მარიამ, როგორ მიხვედი „ფლექს“ პროგრამის პირველ რეიტინგულ 
მონაწილედ დასახელებამდე?

 - ორი თვის 
წინ დავბრუნდი 
ს ა ქ ა რ თ ვ ე ლ ო შ ი , 
9 თვე გავატარე 
ა მ ე რ ი კ ი ს 
შ ე ე რ თ ე ბ უ ლ 
შ ტ ა ტ ე ბ შ ი , 
პროგრამა, მე-
9, მე-11 კლასის 
ჩ ა თ ვ ლ ი თ ,  
მ ო ს წ ა ვ ლ ე ე ბ ს 
შ ე ს ა ძ ლ ე ბ ლ ო ბ ა ს 
აძლევს ჩაერთონ 
კ ო ნ კ უ რ ს შ ი . 
ყ ო ვ ე ლ წ ლ ი უ რ ა დ 
5000 - დან 6000 - მდე 
მონაწილე ავსებს 
აპლიკაციებს და 
აქედან 70 შეირჩევა 
ყოველწლიურად. 
დ ა ა ხ ლ ო ე ბ ი თ 
30 ქვეყანაში 
ფ უ ნ ქ ც ი ო ნ ი რ ე ბ ს 
პროგრამა. 30 
ქვეყნის პროგრამის 
მონაწილე 600 
მ ო ს წ ა ვ ლ ი დ ა ნ 
თ ე რ თ მ ე ტ ე უ ლ შ ი 
დ ა ვ ს ა ხ ე ლ დ ი 
თვის მონაწილედ 

მარტში, მოულოდნელი იყო ეს წარმატება. პროგრამის კოორდინატორი 
ითხოვდა ჩვენს მიერ შესრულებულ აქტივობებს. საერთოდ, ძალიან რთული 
კლასები მქონდა, კოლეჯის დოქტორები მასწავლიდნენ. რთული სასწავლო 
სქემა იყო. ჩემს აქტივობებს შეადგენდა ტენისის თამაში, სკოლაში ვასწავლიდი  
მე- 4 კლასელებს და ვაცნობდი ჩემი ქვეყნის კულტურას.... ამერიკის საელჩომ 
და „ფლექს“ პროგრამამ გადაწყვიტა დავესახელებინე თვის მოსწავლედ.

- მეტი გვიამბე სად ცხოვრობდი, სწავლობდი, რა აქტივობებით იყავი 

დაკავებული ამერიკაში...
- ნებრასკას შტატში ვცხოვრობდი, ქალაქ ფრიმონტში, ძალიან, ძალიან 

პატარა ქალაქია, თუმცა, სკოლა იყო საკმაოდ დიდი, 1200 მოსწავლით, მე-9 დან 
მე-12 კლასების ჩათვლით, სხვადასხვა ეროვნების მოსწავლეებით შემდგარი. 
სკოლაში ,ყოველთვის იგრძნობოდა კულტურული განსხვავება და ყველაზე 
მეტად მომწონდა ყველა კულტურისადმი მიმღებლობა. იქ ყველა ადამიანს 
თავისი იდენტობა გააჩნდა. სკოლაში 8 გაცვლითი სტუდენტი ვიყავით, შვედი, 
კოსოვოელი, მოლდაველი, ინდონეზიელი, იტალიელი და ფრანგი. ჩვენთან 
ახლოს ცხობრობდა ქართველიც. გყველას დავუმეგობრდი, მათთან ერთად 
ბევრ აქტივობაში ვიყავი ჩართული. გაცვლით სტუდენტებს გვევალებოდა 
ყოველთვიურად დავხმარებოდით 100 საათი ამერიკელ მოქალაქეებს. მე 
შევასრულე107 მოხალისეობრივი საათი. 

- მარიამ, რას ითვალისწინებდა მოხალისეობა? 
- მაგალითად, ყოველდღე სკოლაში ბავშვებს ვასწავლიდი 1 საათით, 

ვეხმარებოდი მეზობლებს ნივთების ჩალაგებაში, ვთანამშრომლობდი 
პლასტმასის გადამამუშავებელ ორგანიზაციებთან. ვატარებდით 
პრეზენტაციებს ჩვენი ქვეყნის შესახებ. გაწევრიანებული ვიყავი 
მულტიკულტურულ კლუბში, რომლის ფარგლებშიც ყოველკვირეულ 
შეხვედრებზე ვაცნობდით ჩვენს კულტურას ამერიკელ მოსწავლეებს. 

- რა შეგიძლია  გვიამბო საქართველოს კულტურის მიმართ მათ 
მიმღებლობაზე?

- ყველას ძალიან აინტერესებდა... იქ ჩასული ამბობ, რომ „ჯორჯიადან“ ხარ და 
„ჯორჯიას“ ყოველთვის შტატად აღიქვამენ, არ ფიქრობენ, რომ ასეთი პატარა 
ქვეყანა ძალიან დიდი კულტურის და ღირებულების მატარებელია. მაგრამ 
ჩემი ჩასვლის შემდეგ, ჩემმა მეგობრებმა  ისწავლეს ხაჭაპურის გამოცხობა და 
ძალიან მოსწონდათ. ისწავლეს ენაც, მარტივი რაღაცეები. ყველაზე მეტად, 
პატარა ბავშვებში, მეთხეკლასელებში მოჰყვა დაინტერესება, ჩემი კლასში 
შესვლა „გამარჯობით“ იწყებოდა და კლასიდან გამოსვლა „ნახვამდით“ 
მთავრდებოდა... მათთან შევქმენი ქართული გარემო. ძალიან შეუყვარდათ 
საქართველო და ნატრობდნენ საქართველოში მოგზაურობას. გავაკეთეთ 
საქართველოს შესახებ კვლევა, რა დროსაც უფრო მეტი გაიგეს ჩვენი ქვეყნის 
შესახებ და მათაც გააკეთეს პროექტები ამ თემასთან დაკავშირებით.

- მარიამ, შენ იქ, 9 თვის განმავლობაში, იღებდი სასკოლო განათლებას. 
აღნიშნე კიდეც, რომ მიიღე ორი დიპლომი, მკითხველისათვის საინტერესო 
იქნება, იქაური განათლების სისტემის შესახებ რომ მოგვიყვე

- საერთოდ პროგრამის მონაწილე 70 მოსწავლიდან, დაახლოებით 10 – 15 
იღებს ამერიკული სკოლის დიპლომს, ვინაიდან საელჩო არ აძლევს ნებას ორი 
დიპლომის მიღებისათვის. მე, ვინაიდან მიზნად დავისახე ორი დიპლომის 
მიღება, ქართული სკოლისაც და ამერიკული სკოლისაც, ამერიკულ სკოლასთან 
დიდი შეთანხმების დადება და პროცედურების გავლა მომიწია. პირველი, რაც 
იყო მათი პირობა, 
უნდა ამეღო 
კოლეჯის, ანუ 
გ ა ნ ვ ი თ ა რ ე ბ უ ლ ი 
კლასები და მათ 
უნდა შევჭიდებოდი, 
კლასებს, სადაც 
მ ა ს წ ა ვ ლ ი დ ნ ე ნ 
დ ო ქ ტ ო რ ე ბ ი . 
ა მ ე რ ი კ ი ს 
ლ ი ტ ე რ ა ტ უ რ ა , 
ი ს ტ ო რ ი ა , 
პოლიტიკა ანუ მათი 
კულტურის შესახებ 
რაც შეიძლება ბევრი 
უნდა მესწავლა. 
ამ გამოცდილების 
შემდეგ, მომცეს 
საშუალება ამეღო 
ამერიკული სკოლის 
დიპლომი.

 - მარიამ, 
ს ა ი ნ ტ ე რ ე ს ო ა , 
ა მ ე რ ი კ ა შ ი 
ც ხ ო ვ რ ე ბ ი ს , 
ს წ ა ვ ლ ი ს 
გამოცდილებამ რა 
მოგცა? ჩვენ ხომ 
გ ა ნ ს ხ ვ ა ვ ე ბ უ ლ ი 
კულტურები ვართ 
და არა მარტო ეს. ამერიკა უდიუდესი ქვეყანაა, საქართველო კი პატარა, 
განვითერბის გზაზე მდგარი ქვეყანა. გამომდინარე აქედან, რა - გამოცდილება 
იყო შენთვის განვლილი 9 თვე? 

- პირველ რიგში, ამერიკაში ცხოვრებამ მაპოვნინა თავისუფლება. ამერიკაში 
სწავლისას ავირჩიე კრიმინოლოგია და ადამიანის განვითარება. გარკვეული 
პერიოდულობით დავდიოდით ჰოსპიტლებში და უშუალოდ ვეცნობოდით მათ 
სამუშაო პროცესს, ან კიდევ მივდიოდით უნივერსიტეტებში და, თანამედროვე 
ტექნოლოგიების დახმარებით, დეტალურად ვეცნობოდით სხვადასხვა 
საკითხებს. ჩვენც ვატარებდით კვლევებს. კრიმინოლოგიის კლასი არ მახსოვს, 
მაგრამ სხვა კლასები გრძელდებოდა საათნ-ნახევარი და ყოველდღე ცდებს 
ვატარებდით, რომლის შედეგებითაც იწერებოდა შეფასებები. ყველაფერი 
არის პრაქტიკულ ცოდნაზე დამყარებული. თუ პრაქტიკაში მიღებულ 
ცოდნას არ გამოიყენებდი, შფასება არ გექნებოდა მაღალი. ყოველდღე 
მქონდა ტესტირებები ამერიკულ ლიტერატურასა და პოლიტიკაში. 
ტესტები ტარდებოდა ონლაინ, რა დროსაც ვერ გადაიწერ, ტესტირებას 
აკონტროლებს ორი დამკვირვებელი. აქედან გამომდინარე, ამერიკაში 
სწავლამ მომცა თავისუფლების და მეტი განვითარების, საკუთარ თავზე 
მუშაობის გამოცდილება. სკოლის გარეთ უბრალოდ, ვერ ისწავლიდი, თუ იქვე, 
გაკვეთილზე არ გააკეთებდი მაქსიმუმს. განსხვავებული იყო მასწავლებელთა 
მხრიდან სწავლებაც. საათნეხევრის განმავლობაში ჩართული იყვნენ 
მაქსიმალურად მოსწავლეთა მუშაობაში, გვიკვლევდნენ გზას - რა როგორ 

(დასასრული მე-6 გვერდზე)

mariam qurdaZe : - amerikaSi cxovrebam 

31 ivlisi, 2023   6xaSuris moambe

უნდა გაგვეკეთებინა და პასუხსაც ადექვატურად ითხოვდნენ...
- მარიამ, ამერიკაში ცხოვრების გამოცდილებამ შეცვალა შენი სამომავლო 

გეგმები? გავლენა მოახდინა მომავალი პროფესიის არჩევაზე?
- დიახ. იურიდიულზე 

გადავწყვიტე ჩაბარება, 
სისხლის სამართალზე 
და კრიმინოლოგიის 
კლასი ერთ-ერთი იყო, 
რომელიც დამეხმარა 
ჩემი პროფესიის 
პოვნაში. უფრო 
მეტად გავაანალიზე 
რომ ეს პროფესია 
მაინტერესებს.

ა მ ე რ ი კ ა შ ი 
წასვლამ ძალიან 
ბევრი მასწავლა, 
პ ი რ ო ვ ნ უ ლ ა დ 
გამზარდა, მასწავლა 
ა დ ა მ ი ა ნ ე ბ თ ა ნ 
კომუნიკიცაცია, რომ 
უნდა დაეხმარო 
უანგაროდ. იქ 
ყ ო ვ ე ლ თ ვ ი ს 
ამას აკეთებენ. 
მოხალისეობის 100 
საათი მე უანგაროდ 
გავაკეთე და ასე მგონია, 
რომ ეს დამეხმარა 
გამეანალიზებინა რას 
ნიშნავს ადამიანების 

დახმარება.
 „ფლექს“ პროგრამა ამით არ სრულდება. დღემდე, ყოველ კვირას  ვიღეთ 

ახალ წერილებს, ახალ დავალებებს შსასრულებლად. „ფლექსის“, მეგობრებიც 
ვგეგმავთ სხვადასხვა აქტივობებს ჩვენს ქალაქებში და ვუზიარებთ მათ ჩვენს 

გამოცდილებებს. 
„ფლექსს“ პროგრამაზე პრეზენტაციები ჩავატარე, ვგეგმავ სხვა სკოლებიc 

მოვიცვა და პროგრამის შესახებ მეტი ინფორმაცია გავაცნო მოსწავლეებს. 
სურვილი მაქვს 
საზღვრისპირა სოფლებში 
ჩავიდე და მოსწავლეებს 
დავეხმარო ინგლისური 
ენის განვითარებაში და 
მივცე მოტივაცია „ფლექსის“ 
პროგრამაში მონაწილეობის.

- შენი თავისუფალი დრო, 
როგორ განკარგავ მას?

ძალიან მიყვარს მეგო-
ბრებთან დროის გატარება. 
აქტიუარდ ვთამაშობთ 
ი ნ ტ ე ლ ე ქ ტ უ ა ლ უ რ 
თამაშებს, ვუყურებთ 
ფილმებს. მიყვარს მათთან 
ერთად ხატვა, სხვადასხვა 
აქტუალური საკითხების 
განხილვა. ხშირად 
ვსაუბრობთ პოლიტიკაზე და 
განვიხილავთ სხვადასხვა 
მოვლენებს. ეს არის ჩემი 
გართობის საშუალებაც...

***
მარიამმა ამ ზაფხულს 

ეროვნული გამოცდები 
ჩააბარა. დამსახურებულ 
წარმატებასაც ელის. საუბრის 
დასასრულს მარიამი სკოლის მოსწავლეებს, თანატოლებს  აცნობს, რომ 
„ფლექს“ პროგრამა დაიწყება აგვისტოში 2007 დან 2009 წლამდე დაბადებული 
მოსწავლეებისათვის. მათ ურჩევს პროგრამის ფარგლებში მაქსიმალურად 
გამოავლინონ საკუთარი შესაძლებლობები, მიიღონ მონაწილეობა. ფიქრობს 
და დარწმუნებულია, რომ „ფლექსის“პროგრამა მართლაც ძალიან ეხმარება 
მოსწავლეს პიროვნულ ზრდასას და განვითარებაში.

- მარიამ, გისურვებთ წარმატებებს!
- მადლობა!

თეა ახალკაცი

- ჩოგბურთი  -
მსოფლიო ჩემპიონები - ხაშურის ტურნირში
ნებისმიერი ტურნირი (არ აქვს მნიშვნელობა სპორტის რა სახეობაში 

ტარდება), პირველ რიგში, მასში მონაწილეთა ავტორიტეტით, 
რეიტინგით და სიძლიერით ფასდება. სახელიანი სპორტსმენების 
მასში მონაწილეობა ერთიორად ზრდის ტურნირის პრესტიჟს და 
რეზონანსის თამასაც ამის მიხედვით იწევა დაბლა თუ მაღლა. ხოლო 
თუ ასპარეზობაში მსოფლიო ჩემპიონიც იღებს მონაწილეობას, ეს 
უკვე საყოველთაო ყურადღების საგანი ხდება.

ამ დღეებში, ხაშურში ჩატარებული მოყვარულ ჩოგბურთელთა 
ტურნირი ალბათ არც მიიქცევდა ყურადღებას, რომ არა ფაქტი 
- მასში მსოფლიოს ორი ჩემპიონი მონაწილეობდა. მოქმედი და 
ყოფილი  -   მართლაც დიდი სახელის ჩემპიონები - ლუკა მაისურაძე 

და ზაზა აბრამაშვილი. 
მართალია ჩოგბურთი, 
ასე ვთქვათ, სულაც 
არ არის მათი 
„მშობლიური“ სახეობა, 
ლუკა ძიუდოისტია, 
ზაზა კი - ბატუტზე 
მხტომელი, მაგრამ 
თავისი გამოსვლით 
კიდევ ერთხელ 
დაამტკიცეს, რომ 
დიდი სპორტსმენები 
თავის სიდიადეს 
ნებისმიერ სფეროში 
ამტკიცებენ. დიახ, 
მათმა მონაწილეობამ 
ხაშურის ტურნირს 
მეტი ელფერი 
შესძინა. ამას თუ 
დავუმატებთ, რომ 
ტურნირის მთავარი 
მსაჯი სპორტის 
დ ა მ ს ა ხ უ რ ე ბ უ ლ ი 
ოსტატი მარინა 
ე ლ ა რ დ ა შ ვ ი ლ ი 
გახლდათ, რომლის 
ს ა გ ვ ა რ ე უ ლ ო 
დინასტიის გარეშე, 

უბრალოდ, წარმოუდგენელია საქართველოში ჩოგბურთის 
განვითარების ისტორიაზე საუბარი, თავისთავად ცხადი ხდება, რომ 
ხაშურის მოყვარულ 
ჩ ო გ ბ უ რ თ ე ლ თ ა 
ტურნირი, ასე ვთქვათ, 
„რიგით რანგს“ 
ბევრად გასცდა.

ტ უ რ ნ ი რ ი ს 
ო რ გ ა ნ ი ზ ა ტ ო რ ი 
ხაშურის სასპორტო 
სკოლა იყო. 
ჩ ო გ ბ უ რ თ ი ს 
მსგავსი ტურნირები 
სპონსორის გარეშე 
წარმოუდგენელია 
და სასიხარულოა, 
რომ ამ ტურნირსაც 
გ ა მ ო უ ჩ ნ დ ა 
სპონსორი ბიზნესმენ 
ა ლ ე ქ ს ა ნ დ რ ე 
ალბრეხტის სახით. 
სხვათაშორის, ბატონი 
ალექსანდრესაგან 
ეს არ იყო 
ჩ ო გ ბ უ რ თ ი ს ა დ მ ი 
„ ე რ თ ჯ ე რ ა დ ი “ 
გვერდში დგომა, 
იგი, ზოგადად, 
ხაშურის სპორტის 
დიდი ქომაგია და 
მუდამ ცდილობს 
ხაშურელი სპორტსმენების დახმარებას.

რაც შეეხება ტურნირს, იგი მართლაც საინტერესოდ წარიმართა. 
მესამე ადგილისათვის ბრძოლაში ვაკო ციცქიშვილმა ზაზა 
აბრამაშვილი დაამარცხა - 6:4, 6:4. ფინალში კი „ლიბერთი ბანკის“ 
მმართველი გივი სამხარაძე ლუკა მაისურაძეს დაუპირისპირდა. 
ლუკამ სამივე სეტში იმარჯვა (6:3, 7:5, 6:4) და ხაშურის ტურნირის 
პირველი ჩემპიონი გახდა. ასე, რომ მსოფლიო ჩემპიონმა თავისი 
სიძლიერე ჩოგბურთშიც დაამტკიცა. 

იმედია, აღნიშნული ტურნირი ტრადიციად იქცევა და 
მომავალშიკიდევ უფრო ფართო მასშტაბებს შეიძენს.

 გ. გოგოლაძე

(დასასრული)

